
Qilamik Tuhaqtitjutigiyakhaq 

 

Hivuliqtiup Tuglia Quviahuutigiyaa NTI-kut 
Angiyuqqaangat 

 
IQALUIT, Nunavut (Ubluirvia 11, 2012) – Hivuliqtiup Tuglia Peter Taptuna ublumi 
quviahuutigiyaa niruaqtauffaaqhimayuq Angiyuqqaangat Nunavut Tunngavikkut 
Timinga, Cathy Towtongie. 
  
“Uumunga pitjutigiplugu Kavamanga Nunavut, nakuuyumik quviagiyumayara 
Angiyuqqaaq Towtongie nirautauffaaqmat,” uqaqtuq Hivuliqtiup Tuglia Peter Taptuna. 
“Pitjutiptingni qanuriliurutikhaptingni havaqatigiiknikkut, Aajiiqatigiiniq, 
Havaqatigiyumayakkut Angiyuqqaanguyuq hakugikhiyuuminahugitlugu 
havaqatigiigutigiyaptingnut ikayuqlugit Inuit Nunavunmiutallu.” 
 

Kavamanga Nunavut (GN) unalu Nunavut Tunngavikkut Timinga (NTI) 
havakhimmaaqtut havaknahugittugu una Makimaniq Qanuriliurutikhaq: 
Havaqatigiigutaat Ilingaiyainirmut, una Nunavunmi Inminikkuungnirmut 
Nutqaqtirnahuaqniq Qanuriliurutikhaq’’’ havakhimmaaqhutik hivunighaanut 
nanminiqhurniqmut angirutikhamut Kanatalu. Kavamanga Nunavut kakugu 
uqariyumayait havaktaulluagakhat ihumagiyait havaqatigiiklutik, unalu Nunavutip 
iglukhaqalluagittutik iglukhailliuqpaktut. 
 

Hivuliqtiup Tuglia Taptuna quviahuutigiyaillu tamaita angiyuqqaamut uukturtut 
niruaqtuni. 

